
ᒑᑳᐦᑦ ᒥᓯᐙ  ᐊᐙᔑᒡ ᐃᔮᐎᒡ ᐅᔮᔨᐤ ᐄᑖᔅᐱᓈᐎᓐᐦ ᐋᑦ 
ᓃᔓᐱᐳᓍᓯᒡ᙮

ᒑᒀᓐ ᒑᐎᒋᒑᔨᑖᒥᓐ ᐎᒡ ᐅ ᐄᑖᔅᐱᓈᐎᓐ?
ᒋ ᑲ ᒋ ᐋᐦᒀᒋᐦᐄᐙᐤ ᐊᓐ ᔮᔮᐗᔅᐱᓈᐎᓐᐦ, ᒥᔥᑏ ᒋ ᑲ ᒋ ᒫᔮᑎᓐ ᐅ 
ᐄᑖᔅᐱᓈᐎᓐ᙮

ᐐᐐᐱᓈᐤ, ᐋᐱᔅᑎᐙᔥ ᓅᑦ ᐊ ᒋ ᐄᔨᔨᐅᐎᑦ ᑭᔮᐦ ᒫᐦᒃ ᐊᐦᒸᔮ 
ᓃᔓᐱᐳᓍᓰᑦ, ᒋ ᑲ ᒋ ᐋᐦᑯᓯᐐᔨᔨᐤ; ᐆᐦᐱᓂᐦᒡ ᑭᔮᐦ ᐅᑖᐃᐦ  
ᐄᑖᔅᐱᓈᐎᓐᐦ ᐊᔨᔮᑦ ᐊᐆᒃ ᒀᔅᐱᓈᑎᓰᔨᑦ ᒋᒋᐙ ᒐ ᐋᐦᑯᓯᑦ ᐎᒡ ᐅ 
ᐊᐗᔑᔥ ᔮᔮᐗᔅᐱᓈᐎᓐ᙮

ᐐᐐᐱᓈᐤ, ᔑᐙᔨᐦᒫᑳᓂᔥ, ᑭᔮᐦ ᐊᐙᔑᔥ ᐋᐦᐋᐱᐦᒋᑖᑦ 
ᔮᔮᐙᑭᓐᐦ, ᐊᐆᒃ ᒀᔅᐱᓈᔨᐦᑖᑯᓰᑦ ᒋᒋᐙ ᒐ ᓱᒋᓈᑯᐦᐄᑯᑦ ᐅᔮᔨᐤ 
ᐊᐦᑯᓯᐎᓐᐦ᙮ 
ᒑᒀᓐ ᒑ ᓈᓂᑎᐙᐱᐦᑖᒥᓐ ᐅᔮᔨᐤ ᐃᔮᒑ ᐊᐙᔥ?
ᒋ ᑲ ᐅᔥᑐᑎᒻ ᓂᔅᑎᒻ ᐋᐦᑯᓯᒑ:
• ᒋᔑᑖᐙᔅᐱᓈᐤ 

• ᐅᔥᑐᑎᒻ 
• ᐅᒋᑯᐦᔫ ᐅᔅᑰᑦ
• ᓂᒻ ᒋᐱᐦᑎᐙᐅᐦᐋᐅᓲ᙮ 
• ᓂᒻ ᐎᒦᒌᓲ

ᑭᔨᑆ ᒋ ᑲ ᒋ ᐋᐦᒀᒋᐱᔨᐤ ᐆ ᐊᐗᔑᔥ ᔮᔮᐙᔅᐱᓈᐎᓐᐦ 
ᔮᔮᐙᔅᐱᓈᐎᓐᐦ ᒋ ᑲ ᒋ ᒪᔮᑎᓐ ᐋᐦᑯᓰᐎᓐᐦ᙮ ᐆᐦᐱᓂᐦᒡ ᑭᔮᐦ 
ᐅᑖᐃᐦ ᐄᑖᔅᐱᓈᐎᓐᐦ ᒫᔮᒋᐱᔨᐤ᙮

• ᒑᔅᑭᑦ ᐊ ᐅᔥᑐᑎᒃ ᑭᔮᐦ ᐋᐦᐋᑳ ᒋ ᐱᐦᑯᒋᐲᐦᐋᑦ ᐅᑎᒋᑯᒻᐦ
• ᐋ ᑯᔨᔥᑯᔒᐅᑖᒧᓈᓐᐎᒡ, ᐊᐎᔅᑑᑖᑎᒃ 
• ᒋ ᑲ ᐱᒋᔅᑭᓂᓯᔫ ᐅᔅᑮᓰᐦ ᑭᔮᐦ  ᐅᑐᓐ᙮
•  ᐋ ᐹᐦᑯᐱᔨᔨᒡ ᐎᔨᐤ (ᐹᐦᑯᐱᔨᐤ ᐅᑐᓂᒡ ᑭᔮᐦ ᐅᑖᓯᔮᓂᒡ)
• ᐋᐦᐋᑳ ᒋ ᓅᔖᓂᑦ ᑭᔮᐦ  ᒎᒎᑦ᙮
• ᐋᐦᐋᑳ ᒋ ᔮᔮᑦ  ᓈᔅᐱᑎᑖᐦᑎᒻ **ᑏᐙᐦᒡ ᒋᐱᐦᐙᐱᐦᒫᐤ ᓂᑐᐦᑯᔨᓐ᙮ 

ᑖᓂᑖᐦ ᐙᒡ ᒥᓯᐦᑖᐱᔨᒡ ᐊᐙᔑᔥ ᔮᔮᐙᔅᐱᓈᐎᓐ?
• ᐊ ᑖᐦᒋᓇᑭᓅᑦ, ᐊ ᐅᒑᒫᑭᓅᑦ ᐊᐙᔥ ᑭᔮᐦ ᐋᔨᔨᒨᑦ ᐊᐙᓐ ᐹᐦᓲᒡ ᐊᑖᐦᑦ 
ᐊᐙᔑᔥ ᐊᑖᔨᒡ᙮

• ᓂᒻ ᒋ ᑲ ᐐᑕᓐ ᐊᓂᔥᑎᐐᓈᓄᒡ ᑭᔮᐦ ᔅᑎᐙᔑᒥᔥ

ᑖᓂᑖᐦ ᒐ ᑎᔮᓐ ᒐ ᒋ ᑭᓂᐙᔨᐦᒥᒃ ᓂᑕᐙᔑᒥᔥ?
• ᒨᔥ ᒐ ᒋᔥᑖᐹᐅᑎᐦᒑᔨᓐ ᐋᐦᒸᔮᐦ ᓂᓂᐦᐋᐐᐦᑭᐐᑦ ᔅᑎ’ᐊᐙᔑᒥᔥ᙮
• ᓂᒻ ᒋᑲ ᐅᒑᒫᐤ ᔅᑎ’ᐊᐙᔑᒥᔥ ᐙᑎᒋᑯᒨᔨᓐ ᑭᔮᐦ ᐋ ᒋᓯᑭᔮᓱᔨᓐ᙮
• ᒥᓯᐙ ᐊᐙᓐ ᐋᐦᐋᑯᐦᓯᑦ ᓂᒻ ᒋ ᑲ ᐹᔣᐱᒫᐤ ᔅᑎ’ᐊᐙᔑᒥᔥ᙮
• ᓂᒻ ᒋ ᑲ ᐐᐐᑎᐦᐋᐤ ᐊᒥᐦᒑᑎᓈᓂᐅᐎᔨᒡ᙮ ᑕᐙᐅᑭᒥᑰᒡ, 
ᑭᓂᐙᔨᒫᐅᓲᑭᒥᒄ ᑭᔮᐦ ᐊᒥᑯᔖᓄᐎᔨᒡ᙮

• ᓂᒻ ᒋ ᑲ ᐲᐦᑣᓐ ᐲᐦᑎᑖ ᒋᒋᐙᒡ ᑭᔮᐦ ᔅᑎ’ᐊᐙᔑᒥᔥ ᐋᑖᐦᑦ᙮

ᒋᓂᔅᑰᒥᑎᓐ ᒪᕆᐋᓐ ᐱᕌᒃᑦ ᐊᐱᔅᑎᐙᔥ ᓂᑐᐦᑯᔨᓂᔅᒀᐤ ᓂᑐᐦᑯᔨᓐ, ᐳᔅᑯ ᐸᐁᔅ ᕆᐯᑳ ᐯᐋᕐᓭ ᑯᒍ ᒣᓐᓴᐦ
ᐊᑎᑎᐤ  ᓂᑎᐙᔨᐦᑎᒥᓈ ᒋᔅᒑᔨᐦᑎᒧᐎᓐ

ᓈᔅᒡ ᒋᔅᑎᒫᐎᓐ  ᑏᐙᐦᒡ ᒐ ᐐᐦᑎᒥᓐ ᐋᐦᑯᓯᒑ ᔅᑎ’ᐊᐙᔑᒥᔥ, ᒐ ᑖᐦᑳᐱᐦᒐᓂᒑᔨᓐ 911 ᐋᐦᐋᑳ ᒥᔪᐱᔨᑦ ᐊ ᐃᔑ 
ᒋᔅᒑᔨᒥᑦ ᒋᐱᐦᐲᒻ᙮ 

ᒑ ᑯᒀᒋᐦᒥᑦ  ᐊᐙᔑᔥ ᓂᑐᐦᑯᐄᓐ ᑖᓂᑖᐦ ᒐ ᒋ ᐃᔑ ᐙᐔᒋᐦᐄᑦ ᔅᑎ’ᐊᐙᔑᒥᔥ ᒐ ᐋᐦᐋᑳ ᐋᐦᒀᒋᐦᑖᐎᑦ ᐅ ᔮᔮᐙᔅᐱᓈᐎᓐᐦ᙮

ᒋᔥᑎᒫᐎᓐ ᒐ ᒋ ᒋᔅᒑᔨᐦᑎᒥᓐ: ᐊᓐ ᐊᐙᔥ ᔮᔮᐙᔅᐱᓈᐎᓐᐦ ᓈᐅᔥ ᒋ ᑲ 
ᒥᓂᑑᔑᐙᐱᔅᑳᐤ ᐋᓂᑖᐦ ᐊᒥᔥᑭᐙᔅᑯᒡ ᒑᒀᓐ ᒥᒋᐙᐱᒡ ᐊᑖᓅᒡ᙮

ᒑᒄ ᐊᓐ ᐄᑖᔅᐱᓈᐎᓐ?  
ᐊᐙᔑᒡ ᔮᔮᐙᔅᐱᓈᐎᓐᐦ

ᐅ ᐄᑖᔅᐱᓈᐎᓐ ᐊᐙᔑᒡ ᐅᑎᑐᐦᐆᑯᒡ ᒫᒀᒡ ᑎᐦᑳᔮᔨᒡ ᐋᐴᐦᐳᐦᓂᔨᒡ᙮ ᒋ ᑲ ᒋ ᐋᐦᒀᒋᐦᐄᐙᐤ ᐅ ᐄᑖᔅᐱᓈᐎᓐ, ᐊᓐ ᐊᐦᑯᓱᐎᓐ 
ᒋ ᑲ ᒋ ᐅᔑᑯᐦᐋᐅᑖᐦᒐᐱᔫᐤ ᐋᓂᑖᐦ ᐊᐙᓐ ᐅᑯᐦᑖᑲᓂᔮᐲᐦ ᑭᔮᐦ ᐅ ᔮᐦᔮᐙᔮᐲᐦ᙮


